
Maka kami rakyat Malaysia berikrar akan 
menumpukan seluruh tenaga dan usaha kami 
untuk mencapai cita-cita tersebut berdasarkan
atas prinsip-prinsip yang berikut:
 
 Kepercayaan kepada Tuhan
     
 Kesetiaan kepada Raja dan Negara
     
 Keluhuran Perlembagaan
     
 Kedaulatan Undang-undang
 
 kesopanan dan Kesusilaan

RUKUN NEGARA

PENDAHULUAN

Perdana Menteri, Dato’ Sri Mohd Najib Tun 
Abdul Razak ketika dalam pembentangan 
Bajet 2014 yang berlangsung di Parlimen 
pada 25 Oktober 2013 telah mengumumkan 
pelaksanaan GST (Goods and Services Tax) 
atau Cukai Barang dan Perkhidmatan yang 
akan dilaksanakan mulai 1 April 2015. GST 
mula dilaksanakan  di Perancis seawal tahun 
1950an. Kini, lebih 160 buah negara telah 
melaksanakan GST. Di ASEAN, hanya Malaysia, 
Myanmar dan Brunei   sahaja  yang masih belum
melaksanakannya. 

 GST adalah cukai  kepenggunaan yang 
 berasaskan kepada konsep nilai ditambah.

 GST  dikenakan ke atas barang dan
 perkhidmatan di setiap peringkat pengeluaran 
 dan pengedaran dalam rantaian pembekalan 
 termasuk barang dan perkhidmatan yang
 diimport.
 

GST?
Apakah

Adakah GST merupakan cukai kepenggunaan yang 
baharu?

 GST akan menggantikan cukai kepenggunaan 
 yang sedia ada iaitu Cukai Jualan dan Cukai 
 Perkhidmatan (SST).

  
 

 Pengumuman pelaksanaan GST di Malaysia 
 sebenarnya telah dibuat semasa 
 pembentangan Bajet 2005 yang menyatakan 
 GST akan mula dilaksanakan pada
 1 Januari 2007 bagi menggantikan cukai 
 kepenggunaan yang sedia ada. 

 Walau bagaimanapun, kerajaan telah 
 menangguhkan pelaksanaan GST bagi 
 membolehkan peniaga membuat 
 persediaan kepada sistem pengkomputeran 
 dan memberikan pendedahan dan latihan 
 yang bersesuaian kepada kakitangan yang 
 terlibat.
 

SST GST

 Pada 16 Disember 2009, Rang Undang-
 undang GST telah dibentangkan di Parlimen 
 untuk Bacaan Pertama. Rang Undang-
 undang ini sepatutnya dibentangkan untuk 
 Bacaan Kedua dan seterusnya tetapi telah 
 ditangguhkan bagi mengambil kira pandangan 
 dari pelbagai golongan dan lapisan
 masyarakat. 
 
 Isu mengenai tindakan kerajaan terlalu drastik 
 dalam melaksanakan GST adalah tidak 
 relevan kerana kerajaan telah melakukan 
 kajian terperinci, mengambil kira pandangan
 semua pihak dan memberi masa yang 
 secukupnya untuk semua pihak bersedia 
 sebelum ianya diumumkan.

Mengapa GST diperkenalkan?

 Mengurangkan kos perniagaan
 Di bawah SST, peniaga tidak dapat menuntut 
 sepenuhnya cukai yang dibayar ke atas input 
 perniagaan. Namun, melalui GST, peniaga 
 mendapat manfaat kerana boleh 
 mendapatkan semula cukai input ke atas 
 bahan mentah atau barangan dan 
 perkhidmatan di setiap peringkat perniagaan. 
 Akhirnya kos perniagaan menjadi lebih
 rendah.
 

 KOS

 Meningkatkan pematuhan
 SST mempunyai kelemahan yang 
 menyukarkan aspek pentadbiran cukai. GST 
 pula mempunyai mekanisme yang tersedia 
 menjadikan pentadbiran cukai lebih terkawal
 dan seterusnya meningkatkan pematuhan.

 Mengurangkan karenah birokrasi
 Kini urusan lebih mudah kerana tidak perlu
 lagi untuk memohon kelulusan pengecualian 
 ke atas bahan mentah.

 Memberi kesaksamaan
 GST dikenakan secara sama rata antara 
 perniagaan yang terlibat sama ada di peringkat 
 pengilangan, pemborong, peruncit  atau 
 di sektor perkhidmatan.

GST
KESAKSAMAAN

Pengilang Peruncit

Pemborong
Perkhidmatan

 Menjadikan harga lebih berpatutan kepada  
 pengguna
 GST menghapuskan cukai bertindih di bawah 
 SST.  Pengguna akan membayar harga lebih 
 berpatutan untuk kebanyakan barang dan 
 perkhidmatan di bawah GST berbanding SST.

 

 

HARGA BARANG
LEBIH BERPATUTAN

 Menjamin ketelusan
 GST merupakan satu sistem percukaian yang 
   lebih   telus,   efektif,   efisien   dan   mesra  
 perniagaan. GST lebih telus daripada SST 
 kerana pengguna akan tahu sama ada 
 barang dibeli atau perkhidmatan diperolehi 
 tertakluk kepada cukai dan amaun cukai yang 
 perlu dibayar.

Berapa kadar GST dan threshold GST?

 Kadar GST yang ditetapkan adalah 
 sebanyak 6% berbanding dengan kadar 
   SST   iaitu   5%,   10%   dan   kadar   spesifik   bagi  
 cukai jualan. Sementara cukai perkhidmatan 
   adalah  pada  kadar  6%  dan  kadar  spesifik.

 Threshold GST - RM500,000 setahun.  
 Perniagaan yang tidak mencapai nilai jualan 
 tahunan pembekalan bercukai RM500,000 
 tidak perlu mendaftar di bawah GST. Namun 
 begitu, pendaftaran secara sukarela adalah
 digalakkan.

KADAR GST HANYA

6%
5%, 10% dan kadar spesifik CUKAI JUALAN 

CUKAI
PERKHIDMATAN
6% dan kadar spesifik

Bagaimana GST dilaksanakan?

 GST dikenakan ke atas nilai tambah
 di setiap peringkat pengeluaran dan 
 pengedaran dalam rantaian pembekalan 
 termasuk pengimportan  barang dan
 perkhidmatan. 
 
 Setiap peniaga dalam rantaian pembekalan 
 membayar GST kepada pembekal masing-
 masing ke atas barang atau perkhidmatan 
 yang diperolehi dan pada masa 
 yang sama mengenakan serta
 memungut GST ke atas barang atau
 perkhidmatan yang dijual oleh mereka.

PEMBEKAL

PENGILANG

PEMBORONG

PERUNCIT

PENGGUNA

Petunjuk    : 
Bayar GST

Pungutan GST

Bagaimanakah pengiraan GST?

 Pada akhir setiap tempoh bercukai, peniaga 
 boleh menolak GST yang dibayar (cukai 
 input) dari GST yang dikenakan (cukai 
 output). Jika cukai output melebihi cukai input, 
 perbezaannya akan dibayar kepada kerajaan. 

 Jika cukai input melebihi cukai output, 
 peniaga boleh menuntut pulang balik dari 
 kerajaan.

GST dikenakan GST dipungut

Pembekal

Pengilang

Pemborong

Peruncit

Pengguna

Harga Jualan RM 20.00

Tambah GST 6%   RM 1.20
Jumlah RM 21.20

Tolak GST telah dibayar RM 0.00
GST kena bayar               RM 1.20

GST dikenakan   RM 1.20
kepada pengilang

Harga Jualan RM 30.00

Tambah GST 6%   RM 1.80
Jumlah RM 31.80

Tolak GST telah dibayar RM 1.20
GST kena bayar               RM 0.60

GST dikenakan   RM 1.80
kepada pemborong

Harga Jualan RM 40.00

Tambah GST 6%   RM 2.40
Jumlah RM 42.40

Tolak GST telah dibayar RM 1.80
GST kena bayar               RM 0.60

GST dikenakan   RM 2.40
kepada peruncit

Harga Jualan RM 50.00

Tambah GST 6%   RM 3.00
Jumlah RM 53.00

Tolak GST telah dibayar RM 2.40
GST kena bayar               RM 0.60

GST dikenakan   RM 3.00
kepada pengguna

Harga belian oleh      RM 53.00
pengguna 

Jumlah GST dikenakan  RM 3.00

Adakah  semua barang dan perkhidmatan di 
negara ini akan dikenakan GST?

 Tidak semua barang dan perkhidmatan akan 
 dikenakan cukai tersebut. Barangan makanan 
 asas seperti beras, gula, garam, tepung, 
 minyak masak, sayur-sayuran, ikan, daging 
 ternakan, telur dan beberapa makanan asas 
 yang lain tidak dikenakan GST.

BARANG-BARANG YANG
TIDAK DIKENAKAN GST

.  Kemudahan perkhidmatan asas seperti  
 bekalan air paip dan 200 unit pertama 
 penggunaan elektrik sebulan (bagi pengguna 
 domestik), perkhidmatan pengangkutan, 
 perkhidmatan kesihatan dan pendidikan, 
 pengeluaran pasport dan lesen, jual beli dan 
 sewaan rumah kediaman serta tanah 
 pertanian juga tidak akan dikenakan GST.

 
 
 

 
 Pengecualian ini adalah bertujuan untuk
 memastikan golongan berpendapatan rendah 
 tidak terbeban dengan pelaksanaan GST. 

Bagaimanakah kerajaan akan mengawal 
peningkatan harga barangan dan perkhidmatan 
dengan pelaksanaan GST ini?

 Kerajaan akan mengambil langkah-langkah 
 yang serius untuk memastikan tidak ada pihak 
 yang mengambil kesempatan dengan 
 membuat keuntungan secara berlebihan. 

 Antara langkah yang diambil ialah dengan
 memperkenalkan Akta Kawalan Harga dan 
 Anti Pencatutan, penguatkuasaan yang 
 intensif melalui penubuhan Majlis Harga 
 Negara dan penerbitan Shoppers’ Guide.

 
 

PENERBITAN
SHOPPERS’
GUIDE



APA YANG ANDA PERLU TAHU20
GST : GOODS AND SERVICES TAX

 

 Selain itu, bagi memastikan semua peniaga 
 mematuhi peraturan yang ditetapkan, denda 
 dan penalti akan dikenakan kepada peniaga 
 yang tidak beretika dalam menaikkan harga 
 barangan.

Akta Kawalan Harga dan 
 Anti Pencatutan



APA YANG ANDA PERLU TAHU
21

GST : GOODS AND SERVICES TAX

Secara keseluruhannya, pelaksanaan GST akan 
mengatasi pelbagai kelemahan yang terdapat 
di dalam sistem percukaian sedia ada. Ianya 
juga akan menjadikan sistem percukaian negara 
lebih telus, adil, saksama dan mesra peniaga. 
Pada masa yang sama, GST juga merupakan 
salah satu langkah terbaik bagi mengukuhkan 
ekonomi negara dalam jangka masa panjang. 
Kenyataan yang menyatakan GST akan 
memiskinkan rakyat adalah tidak tepat. Struktur 
GST yang dicadangkan telah mengambilkira 
corak perbelanjaan rakyat terutama golongan
berpendapatan rendah.

PENUTUP

“GST akan menjadikan 
sistem percukaian negara 
lebih telus, adil, saksama 

dan mesra peniaga” 

Ini dapat dilihat apabila pelbagai barang 
makanan dan perkhidmatan asas tidak akan 
dikenakan GST. Selain itu, kerajaan juga telah 
menyediakan pakej bantuan kepada rakyat 
bagi menangani sebarang kesan perlaksanaan 
GST. Undang-undang yang berkaitan, program
penguatkuasaan dan pendidikan serta 
penyebaran maklumat bagi tujuan kesedaran 
juga telah dilaksanakan di dalam memastikan
kejayaan pelaksanaan GST.

“Kita ingin menjadi negara yang 
berpendapatan tinggi dan maju, berdaya 

tahan dan berdaya saing
untuk kesejahteraan rakyat.”

Dato’ Sri Mohd Najib Tun Abdul Razak
Perdana Menteri

Datuk Richard Riot
Menteri Sumber Manusia

“GST tidak akan memberi kesan 
kepada rakyat. Ia telah dilaksanakan 
di lebih daripada 170 buah negara. 
GST hanya penggantian cukai jualan 
dan perkhidmatan. Untuk Sabah 
dan Sarawak, pengumuman untuk 
penyelarasan harga di negeri-negeri 
itu dan di Semenanjung sangat
dialu-alukan.”

APA KATA MEREKA?
“Bajet 2014 akan menyediakan Malaysia 
untuk menghadapi persekitaran yang 
lebih mencabar. Salah satu daripada 
langkah-langkah untuk persediaan ini 
adalah untuk melaksanakan GST. GST 
dengan kadar 6% tidak diguna pakai
untuk makanan asas seperti beras.
Saya yakin bahawa pelaksanaan GST 
tidak akan membebankan rakyat. 
Sudah ada lebih 100 negara yang 
mengimplementasi GST termasuk 
negara maju dan membangun.”
 

Datuk Seri Ahmad Husni Hanadzlah
Menteri Kewangan Kedua

“Bagi GST, kita telah berbincang tentang 
implementasinya sejak bertahun-tahun. 
Pada Disember 2009, rang undang-
undang GST telah dibentangkan, 
dengan notis yang mencukupi diberikan 
kepada perniagaan, supaya semua 
orang bersedia. Ini bukan cukai baharu 
tetapi ia akan menggantikan cukai jualan 
dan perkhidmatan. Pada kadar 6%, ia 
adalah salah satu kadar paling rendah
di rantau Asean dan di dunia.

Datuk Seri Abdul Wahid Omar
Menteri di Jabatan Perdana Menteri

Sumber :
www.astroawani.com/news/show/

reaksi-bajet-2014-apa-kata-mereka-24602

“Mengenai GST, ini memang sudah 
dijangka untuk jangka masa pendek, 
tetapi untuk jangka panjang, kita perlu 
mereformasikan sistem percukaian 
kita. Cukai 6% adalah munasabah 
kerana   tekanan   inflasi   akan   menjadi  
sederhana dan akan meningkatkan
 pendapatan.”

Khairy Jamaluddin
Menteri Belia dan Sukan

Reaksi masyarakat mengenai GST

“GST merupakan salah satu usaha
positif oleh kerajaan untuk mengukuhkan 
lagi ekonomi negara. Kesan positifnya 
akan dapat dirasai dalam jangka masa 
panjang.”

Rosmaeza Ahmad Rosli
Pekerja sektor perbankan

“Satu hasrat murni kerajaan untuk 
menambah jumlah pendapatan negara 
dan sekaligus dapat memberi manfaat 
kepada rakyat. Ia juga merupakan satu 
sistem percukaian yang lebih adil dan 
teratur.”

Mohd Nizam
Pekerja Swasta

“GST adalah pendekatan yang bagus 
kerana pengecualian GST ke atas 
beberapa makanan asas dan 
perkhidmatan dapat meringankan beban 
kami. Kerajaan juga masih memberi 
inisiatif lain seperti BR1M yang dapat 
membantu kami mengurangkan 
perbelanjaan barangan keperluan harian.”

Sivaneswary a/p Paramasivam
Pekerja Kontrak

Sumber: 

Kementerian Kewangan Malaysia

Jabatan Kastam DiRaja Malaysia

Sebarang pertanyaan, sila hubungi:

1300-888-500

03-8882 2111
www.gst.customs.gov.my

emel: gst@customs.gov.my

